
MMEGHE NA NDABERE

Na ụbọchi nke iri n'atọ n'ọnwa nke mbụ n'afọ 
2018, otu ndị na-ahụ maka ịme anwansị nlekọta 
ahụike si gburugburu ụwa gbakọtara ọnụ na 
nnọkọ ehiwere n’obodo Los Angeles nke dị n’ime 
California were tụgharịa uche ma tụkụọ alọ ọnụ 
n’ihe gbasra otu aga esi weta ịdị n’otu akara iwu 
nke ụkpụrụ omume n’etiti ndị ọkachamara niile 
n'arụ ọrụ ịme anwansị nlekọta ahụike.

Ndị otu na-arụ ọrụ a, sitere n'akụkụ mba ụwa dị iche iche gafee 
mpaghara kọntinent isii. Ha bịakọtara ọnụ ma chịkọọba ndị nwere 
nka n’etiti ndị ọrụ dị iche iche yana ebe ndị na-eme ihe ịme 
anwansị. Ndị otu ọrụ bịara nzukọ a, nọchitere anya ndị isi ndu otu 
ọrụ ịme anwansị dị iche iche na ọtụtụ ụlọ ọrụ ndị ọzọ yana ha na-
arụkọ ọrụ ọnụ.

Ndị otu a sonyere ndị ọrụ ihe gbasara ụkpụrụ omume na-arụkọ 
ọrụ ọnụ,ma burukwa n'uche akara iwu ndị ọzọ dị iche iche. Ha 
hibere akara iwu nke ụkpụrụ omume dị mkpa n'etiti ndị ọrụ ịme 
anwansị niile. Akara iwu nke ụkpụrụ omume ndị ọrụ ịme anwansị 
nlekọta ahụike kwupụtara ma gosipụtakwa nke ọma ebumnuche 
dị ezigbo mkpa yana olile anya bara nnukwu uru ma dịkwa oke 
mkpa n’ebe ndị ọrụ ịme anwansị nọọ.Ihe akara iwu a kwupụtara 
gụnyere: Iguzosi ike n’ezi ihe, Ngosipụta nghọta, Nkwanye ugwu, 
Omume ọkachamara, Inye ọsịsa na ngụkọ yana Nghazi ndapụta. 
Akara iwu a n'egosipụta ụkpụrụ niile dị oke mkpa maka ọdị mma 
ndị otu niile na-arụ ọrụ na mpaghara ịme anwansị nlekọta ahụike. 
Ọ na-ekwupụtakwa njirimara anyị na nkwa anyị nwere n’ebe ọrụ 
ịme anwansị nlekọta ahụike dị dịka ọrụ pụrụ iche.

Ndị otu ọrụ a, n’enye ndị ọrụ ịme anwansị nlekọta ahụike akara 
iwu ụkpụrụ omume ndị a maka nkuchi yana iji ya were rụọ ọrụ 
n’etiti ndị otu ndị ọkachamara dị iche iche, ọtụtụ nzukọ yana ụlọ 
ewumewu dị iche iche. Ọ bụzikwa ihe dịrị ndị otu a iji akara 
edemede di mkpa were kọwara ndị otu ha dị iche iche. 



Ndị Emebere Akara Iwu a: A haziri akara iwu ụkpụrụ omume nke 
ndị ọrụ ịme anwansị nke nlekọta ahụike maka iji gosipụta ma kwado 
ụkpụrụ ebumnuche ha dị iche iche n'ebe kachasi elu maka ndị 
ọkachamara niile na-arụ ọrụ ịme anwansị nlekọta ahụike dum.

Nnakwere Akara Iwu a: Dịka usoro akara iwu ụkpụrụ omume dị iche 
iche enwegasịrị, ha ji aka ha-etinyere onwe ha iwu a. Ya mere, ọ bụ 
mkpebi nke ndi otu iche iche, ndị ọha mmadụ dum nakwa ndị 
ewumewu dị iche iche iji aka ha nakwere ma gbasa akara iwu a 
n’enweghi mmanye ọ bụla.

Nkọwapụta Akara Iwu a: Ndị otu nzukọ niile na ụlọ ewumewu dị 
iche iche nwere ike ma ọbụrụ na ha chọrọ ikọwapụta ma bawanye 
akara iwu a dị ka ha siri chọọ. Iji were maa atụ, otu ọgbakọ mba ofesi 
ana-akpọ “American Psychiatric Association” yabụ ndị n'ahụ maka 
orịa isi  mgbaka anakwerela akara iwu nke ụkpụrụ omume nke si 
n’aka ndị otu America n'ahụ maka ahụike ndị mmadụ ana-akpọ 
“American Medical Association” dịka ọdị n’uju, ma tinyekwa usoro 
ụkpụrụ omume dị oke mkpa ka osi gbasara nlekọta anya nye ndị oria 
isi mgbaka.

Ntụgharị Akara Iwu a n'asụsụ Ọzọ: A na-akwado ntụgharị akara iwu 
nke ụkpụrụ omume dị iche iche n'asụsụ ọzọ iji kwado nghọta zuru 
ụwa ọnụ ya na ịnakwere echiche nke a. Ọzi gbasara ntụgharị akara 
iwu ụkpụrụ omume ndịa bụ nke enwere ike inweta na webụsaịtị 
(website).

Ebe aga-achọta akara iwu a: Akara iwu a dị na ssih.org/Code-of-
Ethics. 

AKARA IWU NKE ỤKPỤRỤ OMUME 
NDỊ ỌRỤ ỊME ANWANSỊ NKE 
NLEKỌTA AHỤIKE: Okwu ndu 
(Preamble)

Ndị mmadụ na ndị otu nzụkọ dị iche iche na-eme ihe ịme 
anwansị nlekọta ahụike na-arụ ọrụ ikwalite omume nchekwa, 
arụmọrụ ka mma ya na ịdị mma nke ebe  nlekọta ahụike di. Akara 
iwu ụkpụrụ omume ndịa ga-eduzi ma bụrụkwa nke aga-etinye ka 
ọ bụrụ iwu n'etiti ndị niile n'arụ ọrụ ịme anwansị nke nlekọta 
ahụike.

Dị ka ndị ọkachamara n’ọrụ ịme anwansị, anyị mara na omume 
nke ịme anwansị nwere nnukwu mmetụta n’ebe ọtụtụ akụkụ 
nlekọta ahụike dị iche iche di. N’iburu ibu ọrụ a, anyị na-enyefe 
onwe anyị na usoro akara iwu ụkpụrụ omume ndị a niile.

Akara iwu ụkpụrụ omume ndị ịme anwansị nlekọta ahụike a bụ 
nke ebumnuche ya bụ ịkwalite, iwusi ike na ịkwado ụkpụrụ 
ọdịnala dị n’etiti mmadụ niile ya na ndị otu nzukọ dị iche iche na-
eme ihe ịme anwansị nlekọta ahụike. Ọ na-egosipụtakwa ịdị uchu 
n’ọrụ nke ndị ọrụ ịme anwansị nlekọta ahụike nwere n'ihe gbasara 
ụkpụrụ omume kachasị elu maka iguzosi ike n’ihe ziri ezi.

Akara iwu nke ụkpụrụ omume a bụ nke ezubere iji hụ na ndị  ọrụ 
ịme anwansị nlekọta ahụike niile na-arụ ọrụ ha di iche iche 
n’usoro ụkpụrụ omume kachasị elu n'ụwa gba gburu gburu. Ọ 
na-adọta ma na-etolitekwa ụkpụrụ ọma dị  iche iche na ọtụtụ 
omume nke ndị otu mba ụwa n’ahụ maka mmepe dị iche iche 
ana-akpọ United Nations Development Program, yana ndị otu 
ọkachamara ndị ọzọ dị iche iche kwupụtara.



• Na-akwanyere ugwu ma n’azụlite ezigbo nhazi nke ụkpụrụ 
omume pụrụ iche n’ebe ndị na-arụ ọrụ nọ.

• Enye, dịka o siri kwesi, ihe ngosipụta nke ọrụ ịme anwansị, ihe 
mmewe echiche niile, ihe mmachi niile, ihe mgbanwe niile yana 
nsogbo dị iche iche.

• Eme ka odoo anya nke ọma ma na-enweghị mgbagwọju anya ọ 
bụla banyere itinye n’ọrụ ụfọdụ ihe omume nke ndị ịme 
anwansị yana ụzọ dị iche iche dịka etu ihe akaebe si dị.

• Arụ ọrụ iji wepu ihe ndị adịghị mkpa ga-ebuta mmerụ arụ nye 
ndị mmadụ, ụmụ anụmanụ yana gburu gburu ebe obibi.

• Asọpụrụ ikike nzuzo ndị mmadụ na nke  ndị otu nzukọ dị iche 
iche, ma kwado ihe nzuzo mgwa mmụta (data) yana ihe 
nsonaazụ dịka etu o siri kwesi.

• Akwanye ugwu ma kweta n’ihe  gbasara ikike ọgụgụ isi niile, 
yana ikikere ihe onwenwe dị  iche iche ma nyekwa ezigbo 
otuto ebe o kwesiri.

I. Iguzosike n’ezi ihe  (Integrity)

Ndị ọrụ ịme anwansị nke nlekọta ahụike ga akwụdosi ike n'ụkpụrụ 
kachasị elu niile nke iguzosi ike n’ezi ihe ma gụnyere ịkwụba aka 
ọtọ, ikwu eziokwu, ime ihe n’usoro ziri ezi yana ikpe ziri ezi n’ihe ọ 
bụla metụtara ọrụ ha dị iche iche.
Ha ga:

IHE NDỊ BỤ ỤKPỤRỤ HA 
(VALUES) 



• Akwụdosike na ụkpụrụ niile nke anabatara n'akwụkwọ, nyocha, 
imewe, mmepe na ọganiihu, mmejupụta ihe ekwuru, yana ntụle 
ọrụ ịme anwansị niile.

• Ekpughee ihe omume ọ bụla    nke nwere ike ibute ezigbo ma ọ 
bụ ebumnobi ga-ebute esemokwu n’etiti ha.

• Akọwaa k'odo anya nkeọma ọdịdị na ebumnuche nke ọrụ ịme 
anwansị, ma gụnyere ọrụ ihe omume nchọpụta na nnyocha niile.

• Amachibido ọrụ ịme anwansị ọ bụla nke gụnyere aghụghọ, ma 
gba mbọ hụ na e belatara aghụghọ dịka o kwere mee, ma ọ 
gụnyeghị ikpụchi ihe nzuzo ma ọbụ ebum n'obi mmerụ ahụ, ma 
ọ bụ ihe ntaramaahụhụ.

II. Ngosipụta nghọta  (Transparency)

Ndị ọrụ ịme anwansị nke nlekọta ahụike ga-arụ ọrụ ịme 
anwansị nlekọta ahụike niile n’ụzọ gana akwalite nghọta tọrọ 
atọ na idoanya na ihe mmewe, nkwukọrịta, yanakwa ụzọ 
usoro ime mkpebi dị iche iche. 
Ha ga:



III. Nkwanye Ugwu  (Mutual Respect)

Ndị ọrụ ịme anwansị nke nlekọta ahụike ga-akwanyere ikike 
niile, ugwu Yana uru kwesiri onye ọ bula n'ebe ha na-arụ 
ọrụ. Ha ga na-enwe omiiko na obi ebere iji kwado omume 
ọma, na inwe mụọ igbochi ihe mmerụ ahụ nye ndị niile na-
arụ ọrụ ịme anwansị. 
Ha ga:

• Asọpụrụ ihe ọmụma, nka, ụkpụrụ ndụ, yana ọnọdụ adịghị ike 
ndị na-amụ ọrụ ma tinyekwara ndị otu ha niile.

• Na-ege ndị ọzọ ntị ma nụrụ ihe ha n'ekwu, yana imee ka 
aghọta ha.

• Na-egosipụta omume obiọma, ma sọpụrụ ịdị iche dị n’etiti 
ha, yana ịhụkwa n’onye ọ bụla sonyere n’ihe ana-eme ma hụ 
na ha zere ajọ omume n' ịkpọasi ọ bụla.

• Na-ebuli ihe nchekwa ndụ elu ma belata ihe mmerụ ahụ nke 
ana-ahụ anya yana nke uche.

IHE NDỊ BỤ ỤKPỤRỤ HA 
(VALUES) 



• Na-egosipụta ikike ọrụ nke ndị ọkachamara yana ezigbo akparam 
agwa dị iche iche ejiri mara ndị ọkachamara.

• Egosipụta iga n'ihu mmepe onwe na mmepe ọrụ ọkachamara.

• Na-agba ndị otu ha ume ma na-azulitekwa ha, ọkachasị ndị 
batara ọhụrụ n'ọrụ ihe ịme anwansị nlekọta ahụike.

• Ahụ n’ewepụtara ọtụtụ ohere maka agam n'ihu ọrụ ịme anwansị 
nlekọta ahụike.

IV. Omume Ọkachamara  (Professionalism)

Ndị ọrụ ịme anwansị nke nlekọta ahụike niile ga-eduzi onwe 
ha n'uzọ ga na-akwado ụkpụrụ ejiri mara ndị ọkachamara n’ọrụ 
ịme anwansị nlekọta ahụike. 
Ha ga:



V. Inye Ọsịsa na Ngụkọ  (Accountability)

Ndị ọrụ ịme anwansị nke nlekọta ahụike ga-aza ajụjụ maka 
mkpebi ha dị iche iche yana omume ha niile n'ịrụzu ọrụ ha dị  
iche iche na ihe ndị ọzọ dịrị ha. 
Ha ga:

• Na-achọ mgbe niile, atụgharị uche mgbe niile, na-etinyekwa 
nzaghachi mgbe niile.

• N’enyefee onwe ha n’aka ndị nyocha ọkachamara dị ka achọrọ.

• Abu ihe nlere anya nke ụkpụrụ omume ọma nye ndị ọzọ.

• Egosipụta omume ọma ejiri mara ndị ọkachamara nke ga-abu 
ihe otuto nye ndị mpaghara ịme anwansị nke nlekọta ahụike, 
onye were ha n’ọrụ nakwa nye onwe ha.

• Achọpụta ma gwaa ndị otu niile dị mkpa maka omume ndị ahụ 
n’enweghị nchedo, usoro ụkpụrụ omume n’ezighị ezi ma ọbụ 
akparamagwa ndị ọkachamara n’ezighị ezi.

• Echepụta ma were amamiihe rụọ ọrụ ịme anwansị niile dịka etu 
ngwa ọrụ enwere siri dị.

• Amụrụ anya iji hụ na ọ bụghị naanị ịmịta mkpụrụ achọrọ, kama 
anya ha ga-erukwa n’ihe ọ bụla ga ebuta ọgbata uhie bụ nke 
atụghị anya ya nwere ike idapụta n’ọrụ ịme anwansị. 

IHE NDỊ BỤ ỤKPỤRỤ HA 
(VALUES) 



• Ekwe nkwa ịhụ n’enwere ezigbo ndabere pụrụ iche yana 
ntụkwasi obi n’ụzọ eji eme ihe ịme anwansị nke nlekọta ahụike, 
nke ga-esonye n’usoro nke ụkpụrụ omume ndị niile ekwetara.

• Etinye aka hụ n’enwere mmepe n’ezigbo oganiihu mgbe niile.

• Emepụtaa ma tụlee otu ọrụ si emetụta ihe nsonaazụ dị iche 
iche akwadoro inweta, gụnyere ọrụ ihe ịme anwansị, ikikere 
arụmọrụ ndị mmadụ, usoro iganiru n’ebe ana arụ ọrụ yana ihe 
nchọpụta dị iche iche enwetara n’aka onye ọrịa. 

• Agụnye ma tinyekwa akara iwu nke ụkpụrụ omume  n’ebe niile 
ana-arụ ọrụ ịme anwansị nlekọta ahụike yana omenala ndị otu 
ọrụ.

• Eji akara iwu nke ụkpụrụ omume niile hụ n’ehiwere ụkpụrụ 
omume ziri ezi n’etiti ngalaba ndị ọrụ niile dị mkpa.

• Akwalite ihe ọmụma ndị ọha gbasara ihe ịme anwansị nke 
nlekọta ahụike site na ikwalite nnweta na ịkekọrita ihe ọmụma 
yana ahụmịhe ha nwere n’etiti onwe ha.

VI. Nghazi Ndapụta  (Results Orientation)

Ndị ọrụ ịme anwansị nke nlekọta ahụike ga-arụ ọrụ ha iji 
kwado ihe omume niile nke ga-akwalite ọdị mma ọrụ a yana 
usoro ebe nlekọta ahụike. Mkpụrụ niile ọga amịta ga-esonye 
n’ime ihe niile gbasara usoro ọrụ ịme anwansị nlekọta ahụike 
ma ọ bughị sọ sọ naanị mkpụrụ nke ikpeazụ. 
Ha ga:

